
A 581

Nagħti l-kunsens tiegħi.

(L.S.) GEORGE VELLA
President

12 ta’ Ġunju, 2020

ATT Nru XXVIII tal-2020

ATT sabiex jemenda l-Kodiċi ta’ Organizzazzjoni u Proċedura
Ċivili, Kap. 12. 

IL-PRESIDENT bil-parir u l-kunsens tal-Kamra tad-Deputati
mlaqqgħa f’dan il-Parlament u bl-awtorità tal-istess, ħareġ b’liġi dan li
ġej:-

Titolu fil-qosor.

Kap. 12.

1. It-titolu fil-qosor ta’ dan l-Att hu l-Att tal-2020 li jemenda l-
Kodiċi ta’ Organizzazzjoni u Proċedura Ċivili u dan l-Att għandu
jinqara u jinftiehem ћaġa waћda mal-Kodiċi ta’ Organizzazzjoni u
Proċedura Ċivili, hawn iżjed ’il quddiem imsejjaħ "il-Kodiċi".

Emenda tal-
artikolu 381 tal-
Kodiċi.

2. Minnufih wara s-subartikolu (3) tal-artikolu 381 tal-Kodiċi,
għandu jiżdied is-subartikolu ġdid li ġej: 

"(4) Minkejja kull dispożizzjoni f’dan il-Kodiċi u f’kull
liġi oħra, meta s-sekwestrat ikun prinċipal, l-ordni ma għandhiex
tissekwestra s-salarju, il-paga (inkluż bonus, allowances,
overtime u ħlasijiet oħra) tal-impjegati tas-sekwestrat:

Salv li, is-sekwestrarju jkun ġie avżat b’notifika uffiċjali
f’dan ir-rigward.". 

A 582

Mgħoddi mill-Kamra tad-Deputati fis-Seduta Nru 341 tad-9 ta’
Ġunju, 2020.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

